
УДК: УДК 582.3.522.4: 

DORIVOR CALENDULA OFFICINALIS L. O‟SIMLIGINING BUXORO 

VILOYAT SHAROITIDA YETISHTRISH TEXNOLOGIYASI HAMDA DORIVORLIK 

XUSUSIYATLARI 

 

Buxoro davlat universiteti, o`qituvchi 

Yarmuhammedov Jasur Mansurovich 

Buxoro davlat universiteti, talaba 

Sadullayeva Jasmina Sherali qizi 

Norova Shaxnoza Shofiddin qizi 

 

Annotatsiya. Ushbu maqolada dorivor (Calendula officinalis L.) ni Buxoro viloyati sharoitida 

yetishtirish texnologiyasi ko‘rib chiqilgan. Shuningdek, tirnoqgul o‘simligi urug‘larining unuvchanligi 

laboratoriya va dala sharoitida amalga oshirilgan. Labaratoriyada sharoitida urug` unuvchanligi 88-92% 

dala tajribasida 81-82% bo‘lishi aniqlangan. 

Kalit so‟zlar: Tirnoqgul, rasmiy tibbiyot, urug‘li meva, antispazmodik.  

 

KIRISH 

Dorivor tirnoqgul (Calendula officinalis L.) - Bo‗yi 20,0-75,0 sm ga yetuvchi bir yillik 

o‗simlik. Ushbu o‗simlikning vatani Janubiy Yevropa va Kichik Osiyo mamlakatlari 

hisoblanadi. Dorivor  tirnoqgul yorug‗sevar o‗simlik bo‗lib, o‗rtacha nam va unumdor 

tuproqlarni xush ko‗radi. Poyasi tik o‗suvchi, shoxlangan. Ildizlari o‗q ildiz tizimini hosil 

qiladi. Barglari teskari tuxumsimon, tukli, yuqori qismidagi barglari bandsiz, tuxumsimon, 

pastki qismidagi barglari poyada bandi bilan ketma-ket holatda joylashgan. Gullari yirik, 

sariq rangli, savatcha to‗pgulga yig‗ilgan. Savatchada 2-3 qatordan 15 qatorgacha tilsimon 

gullar, yuqori qismida esa 2-3 qator naysimon gullar joylashgan. Mevalari turli shakl va 

o‗lchamdagi pista meva. O‗simlik iyun oyidan kech kuzgacha gullaydi. Mevalari iyul-

sentyabr oylarida pishib yetiladi. Dorivor tirnoqgul xalq tabobatida, rasmiy tibbiyotda va 

farmasevtika sanoatida hamda manzarali o‗simlik sifatida ishlatiladi. O‗simlik erta bahorda 

yoki kech kuzda urug‗laridan ko‗paytiriladi. Yoz faslining qisqa muddatli qurg‗oqchil 

iqlimiga va tuproqning qisqa muddatli qurishiga (ildiz tizimi yaxshi rivojlangan va 

tarkibida polisaxaridlar saqlaganligi sababli) bardosh bera oladi. Dorivor tirnoqgul 

tuproqqa talabchan. Ushbu o‗simlikni  respublikamizning barcha tuproqlarida o‗stirish 

mumkin. Faqat kuchli va o‗ta kuchli sho‗rlangan hamda botqoqlashgan tuproqlarda 

o‗smaydi. Tabiblar undan siydik haydaydigan, balg‗am ko‗chiradigan, terlatadigan dori 

sifatida foydalanishgan. Badanning dog‗ tushgan joylari, gush kasalligi, mastitni davolashda 

shu o‗simlikdan foydalanishgan. Bundan tashqari tirnoqgulni gepatit, xoletsistit, me‘da yara 

kasalligi, gipertoniya, siydik-tosh kasalliklarini ham davolashda ishlatishgan. Tomoq 

og‗rig‗i, tish atrofidagi to‗qimalar kasalliklari, og‗iz elikishini davolash uchun tirnoqguldan 

tayyorlanadigan har xil dorilar buyurilgan. Ibn Sino ham tirnoqgulni kal kasalligi, belangini 

davolashda ishlatgan, ilon, chayon chaqqanda buyurgan. Farangistonda bu o‗simlik 

gullaridan yara jarohatlarini bitiradigan, terlatadigan vosita sifatida keng qo‗llanilgan. Hind 

tabobatida uni quvvatga kirgizadigan, tetiklashtiradigan dori sifatida buyurilgan. Umuman 

olganda, bu kuchli vosita:  

- dezinfektsiyalash va antiseptik; 

 - yallig‗lanishni yengillashtiradi; 

 - antispazmodik;  

- diuretik va xoleretik ta‗sirga ega; 

 - og‗riq qoldiruvchi; 

 - qon va terini tozalash; 

  Dori tayyorlash va ishlatish1. 2 choy qoshiq miqdordagi tirnoqgul gullari ustiga 2 

stakan qaynoq suv quyib, 15 daqiqa damlab qo‗yiladi, keyin suzib olinib, yarim stakandan 

kuniga 3-4 maxal ichiladi.  

2. Bu o‗simlik gullaridan 2 osh qoshiq miqdorda olib, ustiga 2 stakan qaynoq suv 

quyiladi va 3-4 soat damlab qo‗yib, keyin suzib olinadi. Ovqat oldidan yarim stakan kuniga 

3-4 maxal ichiladi. 

 3. O‗simlikning 1 osh qoshiq mayda yanchilgan gullari ustiga 1 stakan aroq quyib, 7 

kun saqlanadi, keyin suzib olinadi va 25-30 tomchidan kuniga 3 maxal ichiladi. Bu 

tinikturaning 1 choy qoshig‗ini 1 stakan qaynagan suvga aralashtirib, yara jaroxatlarni 

yuvish, chayish uchun ishlatish ham mumkun.  

4. Mayda kukun qilib yanchilgan o‗simlik gullaridan 1 choy qoshiq miqdorida olib 15 g 

miqdordagi vazelinga obdan qorishtiriladigan va badanning kasal joylariga surtish uchun 

ishlatiladi.  

Kalendula malhami kuyish va boshqa terining shikastlanishlarini davolashda mashhur 

xisoblanadi. Tinkturasi, damlamalari va surtmasi jaroxatlarda, yiringli yaralarni davolashda, 

tomoq chayishda, oshqozon yarasini xamda gastrit va jigar xastaligini davolashda 

ishlatiladi. 

O‗zbekiston Respublikasi Prezidentining 2020 yil 26 noyabrdagi PQ–4901–son 

―Dorivor o‗simliklarni yetishtirish va qayta ishlash, ularning urug‗chiligini yo‗lga qo‗yishni 

rivojlantirish bo‗yicha ilmiy tadqiqotlar ko‗lamini kengaytirishga oid chora-tadbirlar 

to‗g‗risida‖gi qarorlari va mazkur sohaga doir boshqa me‘yoriy–huquqiy hujjatlarda 

belgilangan vazifalarni amalga oshirishga muayyan darajada xizmat qiladi [1]. 

Tadqiqot obekti va uslubiyati.  

Tadqiqot obekti sifatida Dorivor tirnoqgul (Calendula officinalis L.) o‘simligi olindi. 

Tadqiqotlar davomida tirnoqgul o‘simligini Buxoro Viloyati sharoitida yetishtirish 

texnologiyasi o‘rganildi. Tadqiqotlar davomida laboratoriya va dala tajribalari, fenologik, 

morfologik, biometric, ekologik va statistik uslublardan foydalanildi. Biometrik o‘lchov va 

tahlillar umumqabul qilingan uslublar Borisova, Beydeman I.N. [2] Паномарев, Зайцев 

G.N. [3] Яраш, Терехин va .b. hamda davlat standartlari bo‘yich amalga oshirildi. Tajribalar 

Buxoro davlat universiteti hamda Vobkent tumanida  amalga oshirildi. 

Tajriba va natijalar: 

Tajribalar laboratoriya sharoitida amalga oshirildi. Dastlab o‘simlik urug‘lari saralanib, 

50 donadan petri idishlariga joylashtirildi. Nazorat variant sifatida tanlangan idishga oddiy 

suv urug‘ ustiga purkalib, 240 C haroratni ta‘minlagan holda Termostatga joylashtirildi. 

1-rasm. Laboratoriya sharoitida  Tirnoqgul urug‟larining unuvchanligi . 

1-jadval 

№ Kuni. Nazorat (suv) % 

1 2-kun - 

2 4-kun 8 % 

3 6-kun 20 % 

4 8-kun 48 % 

5 10-kun 72 % 

Dala sharoitida  birinchi qilingan ish tuproqga biogomus bilan ishlov berildi. So‘ngra 

chizg‘ich bilan 2-2,5 sm tuproqni o‘lchash orqali chuqurchalarga 1 tadan  urug‘  ekildi  va  

urug‘ ustiga tuproq bilan yengil ishlov berildi. Urug‘larning ekilgan sanasi   23.09.2024 yil 

09:00 da . Urug‘ ekilgandan so‘ng harorat  20, 24 C ekanligi aniqlandi va havo harorati issiq 

bo‘lganligi uchun  urug‘lar 29.09.2024yil 19:29 da xabar olinganda  urug‘ nish ungani 

kuzatildi. 

  
2-rasm. Dala sharoitida  Tirnoqgul o‟simligini  o‟sib rivojlanganligi 

Urug‘lar yaxshi o‘sib rivojlanish uchun havo harorati va quyosh nuri yaxshi bo‘lganligi 

hisobiga urug‘lar holati 1.10.2024 holatiga ko‘ra urug‘larning 7 tasi nish ungani kuzatildi  va 

bu kuzatishdan tashqari birinchi chiqqan urug‘imizning pallabarg hosil qilganini ko‘rish 

mumkin. 

2 oktabr  soat 06:29 holatiga ko‘ra ungan urug‘lar soni 15 tadan ortganini kuzatdik va 

o‘rtacha o‘sgan urug‘larning uzunliklari o‘lchandik. 

3-rasm. Dala sharoitida  Tirnoqgul o‟simligini  o‟sib rivojlanganligi 

Urug‘lar yana kuzatib borildi 3-oktabr 07:04 holatiga ko‘ra urug‘larning  unuvchanligi 

90% dan oshgani va birinchida ungan  urug‘larda barg hosil bo‘lganini  ko‘rish mumkin. 

2-jadval 

Sana  Ungan urug‘lar soni  Ungan urug‘larning % 

miqdori 

23.09.2024 Urug‘lar 2-2,5 sm 

chuqurlikka ekildi. 

                 ----  

29.09.2024  1 ta urug‘ undi                       5% 

1.10.2024 8 ta urug‘ undi                    40% 

2.10.2024 16 ta urug‘ undi                     80% 

3.10.2024 18 ta urug undi                     90% 

XULOSA: 

Xulosa qilib aytganda, ushbu maqolada dorivor (Calendula officinalis L.) ni Buxoro 

viloyati sharoitida yetishtirish texnologiyasi ko‘rib chiqildi. Shuningdek, tirnoqgul o‘simligi 

urug‘larining unuvchanligi laboratoriya va dala sharoitida amalga oshirildi. Labaratoriyada 

sharoitida urug` unuvchanligi 88-92%, dala tajribasida 81-82% bo‘lishi aniqlandi. 

